
ა ნ ო ტ ა ც ი ა 

ნაშრომი 

 ,,საქართველოს საგადასახადო სისტემების რეფორმირების მიმართულებები და 

შედეგები" ეხება თანამედროვე საქართველოსთვის მეტად აქტუალურ პრობლემას. 

ნაშრომი შედგება 70 გვერდისგან და მოიცავს: შესავალს, ოთხ თავს, დასკვნასა და 

გამოყენებული ლიტერატურის ნუსხას. შესავალში განხილულია თემის აქტუალობა, 

კვლევის მიზანი და ამოცანები, თეორიულ – მეთოდოლოგიური საფუძვლები, კვლევის 

ობიექტი, კვლევის საგანი. პირველ თავში ,,საგადასახადო სისტემის არის" აღნიშულია, რომ 

ნებისმიერი სახელმწიფოს ეკონომიკური საფუძველია გადასახადები, რომლის გარეშე მას 

არსებობა არ შეუძლია. 

 გადასახადის, როგორც ფინანსური კატეგორიის ეკონომიკური არსი, ფუნქცია და 

მნიშვნელობა სახელისუფლო ორგანოების პრაქტიკული საქმიანობის სფეროში 

გამოიხატება ისეთ განმარტებებში, როგორიცაა ,,საგადასახადო სამართალი", 

,,საგადასახადო დაბეგვრა", ,,საგადასახადო სისტემა", ,,საგადასახადო მექანიზმი". ყველა ამ 

განმარტების შინაარსი კონცენტრირებულ გამოხატულებას პოულობს საგადასახადო 

პოლიტიკაში და ასახავს საგადასახადო ურთიერთობათა ამა თუ იმ მხარეებს, რომლებმაც 

უნდა უზრუნველყონ სახელმწიფო ფულადი ფონდების ფორმირება მთლიანი შიდა 

პროდუქტის გადანაწილების საფუძველზე. ისინი გვევლინებიან, როგორც საგადასახადო 

პროცესის სახლმწიფო მართვის ზედნაშენი ფორმები, ე.ი. საგადასახადო ურთიერთობების 

მართვის იმპერატიული ინსტრუმენტები. 

           სახელმწიფოს საგადასახადო პოლიტიკის მთავარი ამოცანაა გადასახადების 

ფისკალური, მარეგულირებელი და საკონტროლო პოტენციალის მაქსიმალური 

რეალიზაცია ღირებული ეკონომიკური და სოციალური ეფექტის მისაღწევად. ამასთან, 

მნიშვნელოვანია საგადასახადო დაბეგვრის რაციონალური სისტემის უზრუნველყოფა. 

საგადასახადო სისტემა წარმოადგენს საგადასახადო კანონმდებლობით განტკიცებულ 

საგადასახადო ფორმებისა და სახეობების კომბინაციას, საგადასახადო დაბეგვრის 

პრინციპებსა და მეთოდებს, აგრეთვე საგადასახადო ურთიერთობათა სუბიექტების 

უფლებებისა და მოვალეობების ერთობლიობას. საგადასახადო პოლიტიკა არა მხოლოდ 

საგადასახადო დაბეგვრის პროცესის მართვაა, არამედ ზემოქმედების საშუალებაცაა იმ 

გარემოზე, რომელშიც ხორციელდება საგადასახადო პროცესი (სახოგადოებრივი აზრი, 

ინფლაციური მოლოდინი, საინვესტიციო აქტიურობა). მეორეს მხრივ, ეკონომიკური 

რეალობა, თავის მხრივ, მნიშვნელოვან გავლენას ახდენს საგადასახადო პოლიტიკის 

ფორმირებასა და განხორციელებაზე. ბუნებრივია, რომ საგადასახადო პოლიტიკა 

გაცილებით ფართო ცნებაა, ვიდრე გადასახადების მართვა. 

 მნიშვნელოვანია, რომ საგადასახადო პოლიტიკის ჩამოყალიბება და 

განხორციელება მოხდეს მეცნიერული თეორიის გათვალისწინებით. ასეთი მიდგომის 

გარეშე ეს პროცესი წარიმართება სტიქიურად, შეცდომებისა და დაშვებების მეთოდების 

საფუძველზე. 

 მეორე თავი ,,საგადასახადო რეფორმების თეორიული პრინციპები“-ის  მიხედვით 

საქართველოში მიმდინარე ეკონომიკური რეფორმების ფონზე მნიშვნელოვანია ამ 

რეფორმის საგადასახადო შემადგენელის – საგადასახადო რეფორმების არსებითი 

ანალიზი. მნიშვნელოვანია საგადასახადო პოლიტიკის საკანონმდებლო 

უზრუნველყოფის საკითხი – ეკონო მიკური თავისუფლების უზრუნველყოფის მიზნით 

საქართველოს კონსტიტუციაში და ცალკე კანონის სახით ჩამოყალიბებული დებულე- 

ბები წინგადადგმული ნაბიჯია. უკანასკნელ წლებში საქართველოში ეკონომოკური 

ზრდის ტემპების შენარჩუნება გამოწვეულია ბიზნეს აქტიურობის ზრდით და 

საგადასახადო ბაზის გაფართოებით. მნიშვნელოვანმა შინაარსობრივმა ცვლილებებმა, 

რომელიც განხორციელდა ,,კეთილსინდისიერების პრინციპის", პირადი საგადასახადო 

აგენტის, ბიზნეს ომბუცმენის ინსტიტუტების დანერგვით, ხელი შეუწყო ქვეყანაში 

საგადასახადო გარემოს გაუმჯობესებას. ხაზგასასმელია ის ფაქტი, რომ საგადასახადო 

ორგანოებს ურთიერთობა აქვთ დაბალი საგადასახადო კულტურის მქონე საზო–

გადოებასთან, რომელიც, როგორც წესი, გაურბის და თავს არიდებს გადასახადების 

გადახდას. ეს გამოწვეულია ,,სახელმწიფოებრივი აღქმის" პრობლემებით და 

მოქალაქეების მიერ გადახდილი გადასახადისა და პირადი სარგებლობის 

ურთიერთდაკავშირებით. ამიტომ, როცა საუბარია შემოსავლების ზრდაზე, პირველ 

რიგში, ეს უკავშირდება ადმინისტრირების გამკაცრებას და შესაბამისად, საგადასახადო 

წნეხის ზრდას. 

მესამე თავში, ,,საქართველოს საგადასახადო სისტემის რეფორმის ზოგადი მიმოხილვა" -

მოცემულია არსებული სიტუაციის ყველა მიმართულებით კომპლექსური ანალიზი, 

რათა განისაზღვროს, ქვეყანაში მიმდინარე საგადასახადო რეფორმას აქვს თუ არა 

,,ორმაგი ეფექტი" – ერთის მხრივ, ფისკალური და მეორეს მხრივ, გადასახადის 

გადამხდელთათვის ბიზნეს საქმიანობისთვის უკეთესი გარემოს შექმნის 

მიმართულებით. საქართველოში აუცილებელია არა მხოლოდ უკომპრომისო ბრძოლა 

საგადასახადო დანაშუალთან, არამედ მნიშვნელოვანია ღონისძიებების განხორციელება 

ამ დანაშაულის პრევენციისათვის, რომელიც სხვა საკითხებთან ერთად გულისხმობს 

ქვეყნის სოციალურ–ეკონომიკური მდგომარეობის გაუმჯობესებას, მათ შორის 

სიღარიბის შემცირებას და უმუშევრობის პრობლემის გადაჭრას, რაც თავის მხრივ, ხელს 

შეუწყობს საგადასახადო ბაზის გაფართოებას. ამ ამოცანის საგადასახადო შემადგენლის 

მნიშვნელოვანი მიმართულებებია საგადასახადო საკონონმდებლო ბაზის სრულყოფა, 

საგადასახადო ადმინისტრირების სრულყოფა გამარტივეის გზით, გადასახადის 

გადამხდელთა უფლებების გაფართოება, საგადასახადო გარემოს დეკრიმინალიზაცია, 

მცირე და საშუალო ბიზნესის ხელშეწყობა, საგადასახადო შეღავათების სისტემის 

მეცნიერული საფუძვლების ანალიზის შედეგად დახვეწა, გადასახადების 

სოციალიზაცია, პირადპირი გადასახადების ადმინისტრირების ცვლილებათა 

დაუბეგრავი მინიმუმის საარსებო მინიმუმთან დაკავშირებების გზით, არაპირდაპირი 

გადასახადების განკვეთების დიფერენციაცია, საგადასახადო ფედერალიზმის პრინცი–

პებზე საგადასახადო უფლებამოსილების გამიჯვნა ცენტრსა და რეგიონებს შორის. 

 მნიშვნელოვანია ამ ღონისძიებების განხორციელების დაწყება სხვადასხვა დონის 

ეკონომიკური ინტერესების გამოვლენით და თითოეული მათგანის დაცვის ფორმებისა 

და მეთოდების განსაზღვრითა და გაუმჯობესებით. 

 მეოთხე თავი ეძღვნება ,,საქართველოს საგადასახადო სისტემის რეფორმირების 

შედეგებს" ეროვნული საგადასახადო პოლიტიკა უკვე აღარ განიხილება სახელმწიფო 

სუვერენიტეტის ხელშეუხებელ ატრიბუტად, ის ნაწილია გლობალური პროცესებისა. 

შესაბამისად, საგადასახადო პოლიტიკის გატარებისას აუცილებელია არა მხოლოდ 

მიკროეკონომიკური განვითარების ეროვნული სპეციფიკის დაცვა, არამედ სხვა 

პარტნიორი ქვეყნების ინვესტირების გათვალისწინება საერთაშორისო საგადასახადო 

კოორდინაციის სფეროში კომპრომისული მიდგომების გზით. 

 ზემოთმოტანილი საკითხები შინაგან ფაქტორებთან ერთად მნიშვნელოვანია 

ხელსაყრელი სამეწარმეო და საგადასახადო გარემოს შექმნისთვის. ქვეყანაში 

სტაბილური ბიზნეს გარემოს ფორმირებაზე მნიშვნელოვან უარყოფით გავლენას ახდენს 

არსებული სოციალურ–ეკონომიკური მდგომარეობა. უკიდურესად დაბალი მოთხოვნის 

პირობებში ღრმავდება საზოგადოების სოციალური დიფერენციაცია შემოსავლებისა და 

შესაბამისად, ქონებრივი პარამეტრების მიხედვით. ეს საკითხი პირდაპირ უკავშირდება 

ქვეყნის საგადასახადო გარემოსაც, რადგან საქართველოში მოქმედებს მოხმარების 

დაბეგვრაზე ორიენტირებული საგადასახადო სისტემა. 

  

 

 

 

 

 

 

 

 


